
Ekspertë për teknologji informative kryejnë trajnimin për 
siguri kompjuteristike 
 
Pesëdhjetë e nëntë drejtorë të sistemeve dhe arkitektë të agjencive të ndryshme të Qeverisë së 
Maqedonisë kanë kryer me sukses kurset e tranimit për siguri kompjuteristike dhe do të marrin 
certifikata të lëshuara nga Universiteti i Georgetown-it në Washington, DC. Trajnimi u mbajt në 
Maqedoni, i zhvilluar nga qendra trajnuese Alexandria. Ajo u sponsorua nga Programi i Bursave 
për Evropën Lindore-Qendrore të Agjencisë së Shteteve të Bashkuara për Zhvillim 
Ndërkombëtar dhe nga projekti e-qeveria, e cila përkrahet nga USAID/Maqedoni. USAID është 
pjesë e misionit amerikan në Maqedoni. 

 
“Shumë agjenci në Qeverinë e Maqedonisë janë në një fazë të hershme në zhvillimin e tyre të 
teknologjisë informatike dhe madje edhe vetë liderët vetëm po fillojnë ta kuptojnë sigurinë në 
kuptimin e përgjithshëm, posaçërisht nga fakti që ajo gjen zbatim në shumë fusha, posaçërisht 
në sektorin financiar,” thotë Jovce Plastinovski, zëvëndës-shef i projektit e-qeveria të USAID-it.  
 
“Me dijen dhe aftësitë e fituara ghatë programit të trajnimit, vijuesit e trajnimit do të duhen të 
jenë të aftë të përqëndrohen në përdorimin praktik të sigurimit të teknologjisë informatike dhe të 
rrisin shkallën e vetëdijes mbi sigurinë e teknologjisë informatike në përgjithësi në institucionet e 
tyre.” 
 
Si rezultat i trajnimit, aftësia e Qeverisë së Maqedonisë për t’i siguruar informatat që ajo i ruan 
dhe shpërndan ndërmjet agjencive qeveritare do të rritet, si edhe aftësia e saj për t’i 
përmbushur shërbimet ndaj opinionit. Kapaciteti i rritur i sigurisë së teknologjisë informatike 
lejon një përdorim më të madh të teknolgjisë informatike që, si rrjedhojë, mund të çojë në 
menaxhimin më të mirë të institucioneve qeveritare që janë më transparente dhe më efikase. 
 
 
SHËNIME PËR REDAKTORËT: 
 
Populli amerikan, përmes USAID-it, ka investuar më shumë se 450 milion dollarë në Maqedoni 
nga viti 1993. Më shumë se 30 projekte në vlerë prej 30 milion dollarëve në vit janë duke u 
realizuar momentalisht. Këto projekte janë të disenjuara që të përkrahin tranzicionin e 
Maqedonisë në një demokraci multietnike të bazuar në ekonomi të tregut. Ato përfshijnë 
iniciativa për përshpejtimin e rritjes ekonomike, zhvillimin e institucioneve demokratike dhe për 
të arsimuar qytetarët për një ekonomi bashkëkohore. USAID-i siguron ndihmë ekonomike dhe 
humanitare në më shumë se 100 vende. Për më tepër informata, ju lutemi vizitoni  
http://macedonia.usaid.gov  
 
 
 
 



 
 

 
 

Projekti e-qeveria i USAID-it u ndihmon qeverisë së Maqedonisë dhe institucioneve të saja që të rrisin 
efikasitetin e tyre përmes përdorimit të informatave dhe të teknologjisë informatike, duke e bërë 
Maqedoninë në këtë mënyrë më tërheqëse për investuesit potencialë. Për më tepër informata, ju lutemi 
vizitoni www.e-gov.org.mk  apo dërgoni e-mail Vanja Mirkovskit, nëpunës për shtyp i e-qeverisë, në 
vanja.mirkovski@internews.org  
 
 
 

 


